
РЕПУБЛИКА МАКЕДОНИЈА

МИНИСТЕРСТВО ЗА ВНАТРЕШНИ РАБОТИ

______________________________________________________________
П Р Е Д Л О Г  Н А  З А К О Н

З А  И З М Е Н У В А Њ Е  И  Д О П О Л Н У В А Њ Е

Н А   З А К О Н О Т  З А  В Н А Т Р Е Ш Н И  

Р А Б О Т И 
 
    Скопје, ноември 2017 година
В О В Е Д

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за внатрешни работи (,,Службен весник на Република Македонија” бр.42/14, 116/14, 33/15, 33/15, 5/16, 127/16, 142/16 и 190/16) нормативно-правно се уредуваат организацијата и надлежноста на Министерството за внатрешни работи, внатрешните работи, категориите, статусот и посебните должности и овластувања на работниците во Министерството, контролата на вршењето на работите на Министерството, правата и обврските од работен однос на работниците во Министерството, должностите на работниците во Министерството, материјалната одговорност, односно надоместокот на штета и дисциплинската одговорност на работниците во Министерството.  

Министерството за внатрешни работи, имајќи ги предвид забелешките нотирани во извештаите на меѓународните организации и утврдувајќи ја потребата од постоење на надворешен механизам за надзор на полицијата, во јуни 2015 година поднесе барање до Советот на Европа за поддршка и техничка помош при воспоставувањето на надворешниот механизам за контрола над работата на полицијата. Во таа насока, една од целите на Проектот ,,Јакнење на почитувањето на човековите права при полициското работење“, кој Советот на Европа го спроведува во рамките на Хоризонаталната Програма ко-финансирана од Европската унија и Советот на Европа, е воведување на ефикасна контрола над работата на полицијата. Наведената активност претставува логично продолжение на Проектот ,,Поддршка за воспоставување на надворешен механизам за контрола на работата на полицијата“, кој беше финансиран од страна на Советот на Европа и Министерството за надворешни работи на Кралството Холандија, а го спроведуваше Советот на Европа во периодот од 1 декември 2015 година до 30 април 2016 година.

Имајќи го предвид изнесеното, по утврдување на конкретниот модел за воспоставување надворешен механизам за контрола над работата на полицијата, од страна на посебна работна група задолжена за изготвување на законите од казнено-правната област согласно Стратегијата за реформа на правосудниот сектор и имплементирање на механизмот за надворешна контрола, Министерството за внатрешни работи пристапи кон ревидирање на Законот за внатрешни работи, со цел негово усогласување со пакетот прописи чија измена ќе овозможи формално-правно воспоставување на предложениот механизам.

II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОН

Предлогот на закон за изменување и дополнување на Законот за внатрешни работи се заснова врз истите начела врз кои е заснован Законот за внатрешни работи. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува финансиски импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на предложениот закон не се потребни дополнителни финансиски средства од Буџетот на Република Македонија.

ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ВНАТРЕШНИ РАБОТИ 

Член 1

Во Законот за внатрешни работи (,,Службен весник на Република Македонија“ бр.42/14, 116/14, 33/15, 33/15, 5/16, 127/16, 142/16 и 190/16), по членот 64 се додава нов член 64-а, кој гласи:

,,Известување на Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција
Член 64-а
По прием на кривична пријава или добиено сознание дека работник на Министерството со статус на полициски службеник или овластено службено лице за безбедност и контраразузнавање со полициски овластувања сторил кривично дело при вршење на службено дејствие или дејствие вон службата со употреба на сериозна закана, сила или средства за присилба ако за последица настапила смрт, тешка телесна повреда, телесна повреда, противправно лишување од слобода, мачење и друго сурово, нечовечно или понижувачко постапување и казнување доколку со закон е предвидено кривично гонење по службена должност, Министерството без одлагање го известува Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција. Министерството заедно со известувањето ги доставува до Одделението сите извори на сознанија за стореното кривично дело, сторителот и жртвата и други извори на информации со кои располага.“





Член 2
Во Глава ,,X. ДИСЦИПЛИНСКА ОДГОВОРНОСТ“, насловот на членот 184 се менува и гласи: ,,Причини за дисциплинска одговорност“, а во членот 184 ставот (7) се брише.





Член 3

По членот 184 се додаваат два нови члена 184-а и 184-б, кои гласат:

,,Дисциплинска одговорност на работник по иницијатива на Народниот правобранител

Член 184-а
Постапка за утврдување на дисциплинска одговорност на работник во Министерството може да се поведе и по иницијатива покрената од Народниот правобранител.
Случаи кога дисциплинската одговорност не се исклучува





Член 184-б

Одговорноста за сторено кривично дело, односно прекршок не ја исклучува дисциплинската одговорност на работникот во Министерството.“

Член 4

Во член 196 по ставот (4) се додава нов став (5) кој гласи:
,,(5) По исклучок од ставот (3) на овој член, во случај кога е известено Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција согласно членот 64-а од овој закон, решението за изрекување на дисциплинска мерка за тој работник министерот е должен да го донесе во рок од 12 месеци од денот на прием на одобрението на јавниот обвинител од Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција, утврдено со посебен закон.“  

Член 5
Овој закон влегува во сила осмиот ден од денот на објавувањето во „Службен весник на Република Македонија“, а ќе отпочне да се применува по 60 дена од денот на неговото влегување во сила. 
         О Б Р А З Л О Ж Е Н И Е
I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Со Законот за внатрешни работи (,,Службен весник на Република Македонија” бр.42/14, 116/14, 33/15, 33/15, 5/16, 127/16, 142/16 и 190/16), нормaтивно-правно се уредуваат организацијата и надлежноста на Министерството за внатрешни работи, внатрешните работи, категориите, статусот и посебните должности и овластувања на работниците во Министерството, контролата на вршењето на работите на Министерството, правата и обврските од работен однос на работниците во Министерството, должностите на работниците во Министерството, материјалната одговорност, односно надоместокот на штета и дисциплинската одговорност на работниците во Министерството.  

Министерството за внатрешни работи, имајќи ги предвид забелешките нотирани во извештаите на меѓународните организации и утврдувајќи ја потребата од постоење на надворешен механизам за надзор на полицијата, во јуни 2015 година поднесе барање до Советот на Европа за поддршка и техничка помош при воспоставувањето на надворешниот механизам за контрола над работата на полицијата. Во таа насока, една од целите на Проектот ,,Јакнење на почитувањето на човековите права при полициското работење“, кој Советот на Европа го спроведува во рамките на Хоризонталната Програма ко-финансирана од Европската унија и Советот на Европа, е воведување на ефикасна контрола над работата на полицијата. Наведената активност претставува логично продолжение на Проектот ,,Поддршка за воспоставување на надворешен механизам за контрола на работата на полицијата“, кој беше финансиран од страна на Советот на Европа и Министерството за надворешни работи на Кралството Холандија, а го спроведуваше Советот на Европа во периодот од 1 декември 2015 година до 30 април 2016 година.

Имајќи го предвид изнесеното, по утврдување на конкретниот модел за воспоставување надворешен механизам за контрола над работата на полицијата, од страна на посебна работна група задолжена за изготвување на законите од казнено-правната област согласно Стратегијата за реформа на правосудниот сектор и имплементирање на механизмот за надворешна контрола, Министерството за внатрешни работи пристапи кон ревидирање на Законот за внатрешни работи, со цел негово усогласување со пакетот прописи чија измена ќе овозможи формално-правно воспоставување на предложениот механизам.

За таа цел, со Предлогот на закон за изменување и дополнување на Законот за внатрешни работи, се предвидува дополнување на веќе предвидените механизми за надворешна контрола врз работата на Министерството (од страна на Собранието и Народниот правобранител - како досега воспоставени механизми, со дополнителен механизам во вид на посебно известување до Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција, во точно определени случаи.
Конкретно, со членот 1 од предложениот закон се предвидува по прием на кривична пријава или добиено сознание дека работник на Министерството со статус на полициски службеник или овластено службено лице за безбедност и контраразузнавање со полициски овластувања сторил кривично дело при вршење на службено дејствие или дејствие вон службата со употреба на сериозна закана, сила или средства за присилба ако за последица настапила смрт, тешка телесна повреда, телесна повреда, противправно лишување од слобода, мачење и друго сурово, нечовечно или понижувачко постапување и казнување доколку со закон е предвидено кривично гонење по службена должност, Министерството без одлагање да го извести Одделението за истражување и гонење на кривични дела сторени од лица со полициски овластувања и припадници на затворската полиција во Основното јавно обвинителство за гонење на организиран криминал и корупција. Во овие рамки, Министерството заедно со известувањето, ги доставува до Одделението сите извори на сознанија за стореното кривично дело, сторителот и жртвата и други извори на информации со кои располага.
 Во контекст на имплементација на предложеното решение, со предложениот закон се врши соодветна интервенција и во одредбите од Законот за внатрешни работи со кои се уредува прашањето на дисциплинска одговорност на работниците (членови 2, 3 и 4)
Членот 5 од предложениот закон го предвидува влегувањето во сила на овој закон и тоа осмиот ден од денот на објавувањето во ,,Службен весник на Република Македонија“, како и неговата одложна примена по 60 дена од денот на објавувањето во ,,Службен весник на Република Македонија“.
II. МЕЃУСЕБНАТА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во предложените изменувања и дополнувања имаат за цел содржинско дополнување на Законот за внатрешни работи (,,Службен весник на Република Македонија” бр.42/14, 116/14, 33/15, 33/15, 5/16, 127/16, 142/16 и 190/16), со што ќе се овозможи усогласеност на нормираните законски решенија во рамки на пакетот прописи со кои формаллно-правно се воспоставува надворешен механизам за контрола на полицијата. 
III. ПОСЛЕДИЦИ ШТО ЌЕ ПРOИЗЛЕЗАТ ОД ПРЕДЛОЖЕНИТЕ РЕШЕНИЈА

Со усвојување на предложениот закон ќе се овозможи содржинско и нормативно-правно усогласување на одредбите од Законот за внатрешни работи со решенијата предвидени во пакетот прописи чија цел е воспоставување надворешен механизам за контрола на полицијата.
IV. ТЕЗИ НА ПОДЗАКОНСКИ АКТИ КОИ ПРОИЗЛЕГУВААТ ОД ЗАКОНОТ

Донесувањето на Законот за изменување и дополнување на Законот за внатрешни работи, не имплицира донесување на нови подзаконски акти. 

И З В О Д

НА ОДРЕДБИ ОД ЗАКОНОТ ЗА ВНАТРЕШНИ РАБОТИ 

ШТО СЕ МЕНУВААТ

Причини за дисциплинска одговорност и случаи 

кога истата не е исклучена

Член 184
(1) За кршење на работниот ред и дисциплина или неисполнување на работните обврски, работникот во Министерството одговара дисциплински.
 
(2) За причините од ставот (1) на овој член настанати во истражниот центар на јавното обвинителство, дисциплински одговара полицискиот службеник кој е упатен во истражен центар на јавното обвинителство, за време додека трае упатувањето. 
   
(3) Постапката против полицискиот службеник од ставот (2) на овој член се поведува со писмена иницијатива на надлежниот јавен обвинител од истражниот центар каде е упатен  полицискиот службеник.
  
(4) Иницијативата од ставот (3) на овој член се доставува до Министерството.
  
(5) Начинот на постапување по иницијативата од ставот (3) на овој член и постапката за утврдување на дисциплинска одговорност на  работникот од ставот (2) на овој член се утврдува во Договорот од членот 55 од овој закон.
(6) За конечната одлука донесена по спроведна дисциплинска постапка се известува подносителот на иницијативата од ставот (3) на овој член.

(7) Одговорноста за сторено кривично дело, односно прекршок не ја исклучува дисциплинската одговорност на работникот во Министерството.

Решение за изрекување дисциплинска мерка

Член 196

(1) Решение за изрекување дисциплинска мерка од членот 188 од овој закон, донесува министерот на предлог на комисиите за утврдување на дисциплинска одговорност. 



(2) Решението за изрекување на дисциплинска мерка содржи и образложение за основот и причините за изрекување на дисциплинската мерка.



(3) Решението за изрекување на дисциплинска мерка на работникот, министерот е должен да го донесе во рок од шест месеца од денот на пријавувањето на повредата на работниот ред и дисциплина или неисполнување на работните обврски, а најдоцна во рок од 12 месеца од денот кога е сторена повредата.



(4) Како ден на пријавување се смета денот на поднесување на предлогот за поведување постапка за утврдување на дисциплинската одговорност од овластен подносител.

